
BARAZA LA WAWAKILISHI – ZANZIBAR 
 

ORODHA YA SHUGHULI ZA LEO 
 

BARAZA LA TISA LA WAWAKILISHI 
 

MKUTANO WA SITA 
 

 
Kikao cha Tatu    –   Tarehe  12  Mei, 2017. 

Kikao Kitaanza Saa 3.00 (Tatu) Asubuhi 
na Dua itasomwa. 

 
 
      
 

I. HATI ZA KUWASILISHA MEZANI: 

 
Ofisi ya Rais, Katiba, Sheria, Utumishi wa Umma na Utawala Bora: 

 
Mswada wa Sheria ya (Marekebisho) ya Sheria ya Maadili ya Viongozi wa 
Umma Nam. 4 ya Mwaka 2015. 

 
 

Mwenyekiti wa Kamati ya Sheria, Utawala Bora na Idara Maalum: 
 
Hotuba ya Mwenyekiti wa Kamati ya Sheria, Utawala Bora na Idara Maalum 
kuhusu Mswada wa Sheria ya (Marekebisho) ya Sheria ya Maadili ya 
Viongozi wa Umma Nam. 4 ya Mwaka 2015. 

 
 
Waziri wa Nchi, Ofisi ya Rais, Katiba, Sheria, Utumishi wa Umma na 
Utawala Bora:  
 
Hotuba ya Ripoti ya Mdhibiti na Mkaguzi  Mkuu wa Hesabu za Serikali kwa 
Mashirika na Taasisi za Serikali ya Mapinduzi ya Zanzibar kwa Mwaka wa 
Fedha 2014/2015 na Ripoti ya Mdhibiti na Mkaguzi Mkuu wa Hesabu za 
Serikali kwa Mawizara ya Serikali ya Mapinduzi ya Zanzibar kwa Mwaka wa 
Fedha 2014/2015. 

Mwenyekiti wa Kamati ya Kuchunguza na Kudhibiti Hesabu za Serikali 
na Mashirika (PAC):  
 
Hotuba ya Kamati ya (PAC) kuhusu Ripoti ya Mdhibiti na Mkaguzi  Mkuu wa 
Hesabu za Serikali kwa Mashirika na Taasisi za Serikali ya Mapinduzi ya 
Zanzibar kwa Mwaka wa Fedha 2014/2015 na Ripoti ya Mdhibiti na Mkaguzi 
Mkuu wa Hesabu za Serikali kwa Mawizara ya Serikali ya Mapinduzi ya 
Zanzibar kwa Mwaka wa Fedha 2014/2015. 
 
 

II. MASWALI: 

 
  Ofisi ya  Makamu wa Pili wa Rais: 
 

49. MHESHIMIWA SIMAI MOHAMED SAID (Jimbo la Tunguu) - 
Atamuuliza Mheshimiwa Waziri wa Nchi, Ofisi ya Makamu 
wa Pili wa Rais: 

 

Kwa kuwa afya, maji na elimu sio mambo ya Muungano. 
 

Je, utaratibu gani unaotumiwa na SMZ kuhakikisha kuwa 
fursa na ufadhili kutoka nchi wahisani tunazipata. 

 

 

 

Ofisi ya Rais, Tawala za Mikoa, Serikali za Mitaa na Idara Maalum za 
SMZ: 

 
161. MHESHIMIWA SULEIMAN SARAHAN SAID (Jimbo la 

Chake Chake) - Atamuuliza Mheshimiwa Waziri wa Nchi, 
Ofisi ya Rais, Tawala za Mikoa, Serikali za Mitaa na Idara 
Maalum za SMZ: 

 
Serikali ya Mapinduzi ya Zanzibar kwa uongozi wake Dr. Ali 
Mohamed Shein imeleta maendeleo mengi sana Zanzibar 
na nampongeza sana kwa kuleta maendeleo zaidi hasa Mji 
wa Chake Chake ambao umefaidika na ujenzi wa masoko 
yake mapya ya KATAR, KUWAIT na naomba moja tulipate 
upande wa Chanjaani Chake. Hata hivyo, bado masoko 
hayo yanahitaji miundombimu na hasa soko la KUWAIT 
ikiwemo eneo la kuteremkia magari ambalo linahitaji 
kutafutiwa ufumbuzi wa kitaalamu ili suala hilo lisijelikaleta 
maafa. 

(a) Je, soko la Kuwait tayari mipaka yake inajulikana na 
kuonekana dhahiri ili isijeleta migogoro baada ya 
wananchi kujenga ndani ya eneo hilo la soko. 

 
(b) Kama mipaka hiyo ipo lakini pengine haionekani, Je, 

Serikali haioni suala hilo ni muhimu na la haraka sana 
ili kuondoa utata wa baadae. 

 
(c) Je, Serikali ina mpango gani wa kuyagawa masoko 

hayo kwa hadhi na muonekano wake bila kuathiri Mji 
wa Chake Chake. 

 
 
Wizara ya Fedha na Mipango: 

 

54. MHESHIMIWA SIMAI MOHAMED SAID (Jimbo la Tunguu) - 
Atamuuliza Mheshimiwa Waziri wa Fedha na Mipango. 
 
Kwa kutambua umuhimu mkubwa wa kilimo kwa maendeleo 
ya Zanzibar na kwa kuzingatia hali ngumu za kiuchumi 
walizonazo wakulima  wengi hapa nchini. 

 
Kwa nini Serikali isianzishe kitengo cha Benki ya wakulima 
katika Benki ya Watu wa Zanzibar ili kuwanyanyua wakulima 
hao. 

 
 

 
Wizara ya Ardhi, Maji, Nishati na Mazingira: 

 
151. MHESHIMIWA ABDALLA MAULID DIWANI (Jimbo la 

Jang’ombe) -  Atamuuliza Mheshimiwa Waziri wa Ardhi, 
Maji, Nishati na Mazingira: 

    
Pamoja na jitihada nzuri za Shirika la Umeme kuendeleza na 
kuongeza ufanisi katika maswala ya miundombinu ya 
umeme katika nchi yetu ya Zanzibar, na kuwapendezesha 
wafanyakazi wa Shirika la Umeme kwa kuwapatia sare 
wafanyakazi hao. 

 
(a) Je ni kigezo gani kilichochukuliwa cha kushonesha 

sare badala ya utaratibu wa zamani wa kuwapatia 
fedha ili wakashone wenyewe au kununua. 

 
(b) Ni gharama ya kiasi gani itagharamia kwa ushonaji 

huo. 

Wizara ya Elimu na Mafunzo ya Amali: 
 

34. MHESHIMIWA SHAIBU SAID ALI (Jimbo la Chonga) - 
Atamuuliza Mheshimiwa Waziri wa Elimu na Mafunzo ya 
Amali. 

 
Marehemu Mzee Aboud Jumbe Mwinyi, aliyekuwa Rais wa 
Zanzibar na Mwenyekiti wa Baraza la Mapinduzi, aliipatia 
kila skuli ya Unguja na Pemba eka 10 kwa lengo la kuondoa 
uvamizi wa kujenga, kufuga au kuchunga wanyama karibu 
na maeneo hayo. 

 
(a) Je, ni skuli ngapi za Unguja na Pemba zinazoendelea 

kumiliki eka hizo hadi leo. 
 

(b) Je, zile ambazo hazimiliki tena eka hizo, ni sababu 
gani zilizopelekea kunyang’anywa ardhi hizo. 

 
(c) Kuna utaratibu gani wa zile skuli zilizonyang’anywa 

eka hizo kurudishiwa ardhi zao. 
 

 
Wizara ya Afya: 

 

23. MHESHIMIWA VIWE KHAMIS ABDALLA (Nafasi za 
Wanawake) - Atamuuliza Mheshimiwa Waziri wa Afya: 

 
Serikali ya Mapinduzi Zanzibar inastahiki pongezi kwa 
kuhakikisha kuwa wananchi wake wanapata huduma ya afya 
kwa kujenga vituo vya Afya katika vijiji vingi nchini. Hata 
hivyo, kuna changamoto ambayo inawakabili wananchi wa 
Kiuyu – Minungwini tokea walipokihama kituo chao cha Afya 
kutokana na ubovu wa jengo hilo na Wizara kutoa ruhusa ya 
kuhama na kwenda kuhamia katika jengo la mtu binafsi. 

 
Je, Wizara yako ina mpango gani wa kukijenga kituo kile. 

Wizara ya Ujenzi, Mawasiliano na Usafirishaji: 
 

103. MHESHIMIWA JAKU HASHIM AYOUB (Jimbo la Paje):  
Atamuuliza Mheshimiwa Waziri wa Ujenzi, Mawasiliano na 
Usafirishaji: 

 
Hivi karibuni kumekuwa na majanga ya kuporomoka nyumba 
za Mji Mkongwe na kusababisha vifo, majeruhi na vilema.  
Kwa vile imeonekana kuwa majengo mengi ya eneo hilo 
yamechakaa na yanahitajika kufanyiwa matengenezo na 
Serikali imeshindwa kuyafanyia matengenezo hayo. 

 
(a)  Je, kuna tathmini yoyote imefanyika kubaini idadi ya 

majengo ambayo hayawezi kutumika na yatahitaji 
kufanyiwa matengenezo na idadi gani ya majengo 
ambayo ni mazima. 

 
(b)  Kuna mpango wowote wa kufanya matengenezo kwa 

majengo yaliyo kwenye hatari ya kuporomoka 
 

 

 

146. MHESHIMIWA DKT. MWINYIHAJI MAKAME MWADINI 
(Jimbo la Dimani) - Atamuuliza Waziri wa Ujenzi, 
Mawasiliano na Usafirishaji: 

 
Hoteli ya “Lukuman” iliyopo Kiponda imevunja utaratibu wa 
mzunguko wa magari na “parking” uliokuwepo hapo zamani 
mbele ye jengo lao kufanya hoteli na wametengeneza msitu 
bandia wenyewe wanaouita bustani. 

 
(a) Je, Wizara yako kwa nini imeliruhusu jambo hilo 

kutendeka kinyume na taratibu. 
 

(b) Mamlaka ya Mji Mkongwe haioni kama inavunja 
utaratibu wa Uhifadhi wa Mji Mkongwe inayoweza 
kuleta sifa mbaya na kupelekea kupewa hati chafu na 
UNESCO. 

III. HOJA ZA SERIKALI: 

 
Waziri wa Nchi, Ofisi ya Rais, Katiba, Sheria, Utumishi wa Umma na 
Utawala Bora: 

 
Mswada wa Sheria ya (Marekebisho) ya Sheria ya Maadili ya Viongozi wa 
Umma Nam. 4 ya Mwaka 2015 – Kusomwa kwa mara ya Pili. 

 
 
IV. KAULI YA SERIKALI: 

 
Waziri wa Nchi, Ofisi ya Rais, Katiba, Sheria, Utumishi wa Umma na 
Utawala Bora:  
Hotuba ya Ripoti ya Mdhibiti na Mkaguzi  Mkuu wa Hesabu za Serikali kwa 
Mashirika na Taasisi za Serikali ya Mapinduzi ya Zanzibar kwa Mwaka wa 
Fedha 2014/2015 na Ripoti ya Mdhibiti na Mkaguzi Mkuu wa Hesabu za 
Serikali kwa Mawizara ya Serikali ya Mapinduzi ya Zanzibar kwa Mwaka wa 
Fedha 2014/2015. 
 
 

 
 

Zanzibar,                   (Raya Issa Msellem) 
12 Mei, 2017.                  KATIBU WA BARAZA. 
 


